
ᓄᓇᕗᒥ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒡᕕᒃ ᑯᐊᐳᕇᓴᓐ ᐱᒋᐊᖅᑎᑕᐅᓂᖓᓄᑦ 
ᑲᑎᒪᑎᑦᓯᕗᑦ 

 
ᐃᖃᓗᐃᑦ, ᓄᓇᕗᑦ(ᒫᑦᓯ 09,2000) - ᐃᑯᐱᒃᑐᓕᕆᔨᒃᑯᑦ ᒥᓂᔅᑕᖓᑦ ᐲᑕ ᕿᓚᕝᕙᖅ ᑐᓴᖅᑎᑦᑎᕗᖅ 
ᓯᕗᓪᓕᖅᐹᒥ ᑲᑎᒪᔾᔪᑎᖃᕐᓂᐊᕐᓂᒥᓂᒃ ᑖᒃᑯᐊ ᓄᓇᕗᒥ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒡᕕᒃ ᑯᐊᐳᕇᓴᓐ 
ᑲᑎᒪᔾᔪᑕᐅᓂᐊᕐᓂᖓ ᐋᖅᑭᒃᓯᒪᔪᖅ ᒫᑦᓯ 16-17 ᐃᖃᓗᖕᓂ. 
 
ᑖᒃᑯᐊ ᓄᓇᕗᒥ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒡᕕᒃ ᑯᐊᐳᕇᓴᓐ 
 ᓇᖕᒥᓂᕆᔭᐅᔪᖅ ᒐᕙᒪᒃᑯᓐᓄᑦ ᑯᐊᐳᕇᓴᐅᓪᓗᓂ ᐊᑭᓕᒃᓴᓂᒃᑎᑦᑎᔪᓐᓇᕐᓂᐊᖅᑐᑦ ᐊᒻᒪᓗ 
ᐊᑭᓕᒃᓴᓂᒃᑎᑦᑎᔪᓐᓇᕐᓗᑎᒃ ᓇᓪᓕᐅᒃᑯᒫᖃᖅᑐᓂᒃ ᐊᑭᓕᖅᑕᐅᔾᔪᑎᒃᓴᖏᓐᓄᑦ ᓄᓇᕗᒥ ᓇᖕᒥᓂᖅ 
ᐱᓕᕆᕕᓕᖕᓄᑦ.  ᑖᒃᑯᐊ ᐊᐅᓚᑕᐅᓂᖏᑦ ᐃᑲᔫᑕᐅᔪᑦ ᑎᒍᒥᐊᕐᓂᐊᖅᑕᖏᑦ ᓄᓇᑦᓯᐊᑉ ᒐᕙᒪᖏᑦᑕ 
ᐱᒋᐊᕐᕋᑖᕐᓂᖓᓂ ᓄᓇᕗᑦ ᒐᕙᒪᖏᑦ.  ᑕᒪᒃᑯᐊ ᐊᐅᓚᑦᑎᔾᔪᑕᐅᔪᑦ ᓄᒃᑎᖅᑕᐅᓂᐊᖅᑐᑦ ᓄᓇᕗᒧᑦ ᐊᐃᐳᕈ 
1, 2000. 
 
"ᖁᕕᐊᓱᒻᒪᕆᒃᐳᖓ ᓴᖅᑭᑎᒍᓐᓇᕋᒃᑯ ᑕᒪᓐᓇ ᐱᒻᒪᕆᐅᔪᖅ ᐃᑲᔫᑕᐅᔪᖅ ᐊᖏᕐᕋᒧᑦ ᓄᓇᕗᒧᑦ, ᒫᓐᓇ 
ᐊᔪᕈᓐᓃᕐᒪᑕ ᓄᓇᕗᑦ ᐊᐅᓚᑦᓯᒋᐊᒥᒃ ᐊᒻᒪᓗ ᒫᓐᓇ ᑲᑎᒪᔨᖃᓕᖅᑐᑎᒃ ᑎᒃᑯᐊᖅᑕᐅᓯᒪᔪᓂᒃ," ᒥᓂᔅᑕ 
ᕿᓚᕝᕙᖅ ᐅᖃᓚᐅᖅᑐᖅ. 
 
ᐃᖃᓗᖕᓂ ᓇᖕᒥᓂᖅ ᐱᓕᕆᕕᖃᖅᑐᖅ ᐹᑉ ᕼᐋᓐᓴᓐ ᐃᒃᓯᕙᐅᑕᐅᓂᐊᖅᑐᖅ ᑖᒃᑯᓄᖓ ᓄᓇᕗᒥ 
ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒡᕕᒃ ᑯᐊᐳᕇᓴᓄᑦ.  ᐱᖓᓲᔪᖅᑐᑦ ᐊᓯᖏᑦ ᑲᑎᒪᔩᑦ ᐅᑯᐊᖑᔪᑦ:  ᑮᑦ ᐲᑕᓴᓐ 
ᐃᖃᓗᒃᑑᑦᑎᐊᒥ, ᒫᒃ ᑲᓗᐊᖅ ᐊᕐᕕᐊᓂᑦ, ᐲᑕ ᑖᐱᑕᐃ ᖃᒪᓂᑦᑐᐊᒥᑦ, ᒥᐊᓕ ᑰᑎ ᐃᖃᓗᒃᑑᑦᑎᐊᒥᑦ, ᐊᐃᒃ 
ᕼᐊᐅᓕ ᐃᒡᓗᓕᖕᒥᑦ ᐊᒻᒪᓗ ᒫᓂᑲ ᐃᐅᓪ ᐃᖃᓗᖕᓂᑦ. 
 
ᑕᒪᓐᓇ ᑲᑎᒪᓂᖅ ᓂᕆᐅᒋᔭᐅᔪᖅ ᐅᖃᐅᓯᖃᕐᓂᐊᕐᓂᖏᓐᓂᒃ ᓄᒃᑎᖅᑕᐅᓂᖏᓐᓂᒃ ᐊᑭᓕᒃᓴᓂᒃᑎᑦᑎᔾᔪᑏᑦ 
ᓄᓇᑦᓯᐊᑉ ᒐᕙᒪᖏᓐᓂᒃ ᓄᓇᕗᑦ ᒐᕙᒪᖏᓐᓄᑦ ᐊᒻᒪᓗ ᓯᕗᓂᒃᓴᒥ ᑐᑭᒧᐊᒍᑎᒋᓂᐊᖅᑕᖏᑦ ᐃᑲᔫᑕᐅᔪᑦ. 
 
"ᐃᓱᒪᒋᒐᒃᑯ ᑕᒪᓐᓇ ᐱᒻᒪᕆᐅᓂᖓᓂᒃ ᐃᑲᔫᑕᐅᔪᖅ ᐱᕈᖅᐸᓪᓕᐊᓂᖓᓄᑦ ᐊᒻᒪᓗ ᐱᕙᓪᓕᐊᑎᑕᐅᓂᖓᓄᑦ 
ᓄᓇᕗᒥ ᓇᖕᒥᓂᖅ ᐱᓕᕆᕕᖃᕐᓂᖅ ᐊᒻᒪᓗ ᐱᓕᕆᖃᑎᒋᒍᒪᑦᓯᐊᕐᓂᐊᖅᐸᒃᑲ ᑲᑎᒪᔩᑦ ᐋᖅᑭᒃᓱᐃᑎᓪᓗᒋᑦ 
ᑕᒪᒃᑯᓂᖓ ᐃᑲᔫᑎᒃᓴᓂᒃ ᐱᔨᑦᓯᕋᐅᑕᐅᒋᐊᖃᖅᑐᓂᒃ ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᓐᓄᑦ ᓄᓇᕗᑦ 
ᑮᓇᐅᔭᓕᐅᕈᑎᒋᒐᓱᐊᖅᑕᖏᓐᓄᑦ, "ᐅᖃᓚᐅᖅᑐᖅ ᒥᓂᔅᑕ ᕿᓚᕝᕙᖅ. 

